
                               2019 вося лӧддза-номъя тӧлысь 20 лунӧ
1 статья. Пыртны “Коми Республикаын муниципальнӧй службалӧн ӧткымын юалӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2007, 12 №, 5357 ст.; 2008,     5 №, 212 ст.; 6 №, 281 ст.; 11 №, 624 ст.; 2009, 11 №, 172 ст.; 17 №, 281 ст.;   33 №, 608 ст.; 2010, 6 №, 88 ст.; 10 №, 186 ст.; 191 ст.; 44 №, 1030 ст.; 2011,   5 №, 83 ст.; 55 №, 1668 ст.; 1672 ст.; 2012, 34 №, 782 ст.; 51 №, 1168 ст.;       70 №, 1801 ст.; 2013, 18 №, 365 ст.; 32 №, 597 ст.; 2014, 9 №, 105 ст.; 27 №, 520 ст.; 33 №, 675 ст.; 35 №, 723 ст.; 2015, 8 №, 96 ст.; 21 №, 299 ст.; 2016,     7 №, 86 ст.; 17 №, 234 ст.; 18 №, 248 ст.; 20 №, 298 ст.; 21 №, 317 ст.; 2017,     8 №, 128 ст.; 9 №, 139 ст.; 27 №, 488 ст.; 2018, 6 №, 101 ст.; 19 №, 348 ст.;  353 ст.) татшӧм вежсьӧмъяс:
Коми Республикаын муниципальнӧй службаын велӧдчӧм бӧрын быть уджавны кӧсйысьӧмӧн торъя мога велӧдчӧм йылысь сёрнитчӧм кырымалан пӧрадокын (Оланпас дорӧ 7 содтӧд):
1) 5 пунктын “шӧр да ичӧт группаясса муниципальнӧй служба чинъясын” кывъяс вежны “нуӧдысь, шӧр да ичӧт группаясса муниципальнӧй служба чинъясын” кывъясӧн;
2) 7 пунктса коймӧд абзац гижны тадзи:
“Объявлениеын индӧны муниципальнӧй службаса чинъяслысь группаяс, кӧні колӧ уджавны гражданалы велӧдчӧм помалӧм бӧрын; татшӧм чинъясын уджалӧм вылӧ квалификация корӧмъяс (уджсикасӧ велӧдан тшупӧд, специальносьт, дасьтан нырвизь, тӧдӧмлун да кужанлун дорӧ корӧмъяс, кутшӧмъяс колӧны чина могъяс збыльмӧдӧм вылӧ); тайӧ чинъяс серти чина шӧр могъяс (уджалан нырвизьяс); конкурсӧ пырӧдчыны кӧсйысь гражданин дорӧ индӧм корӧмъяс; тайӧ Пӧрадоклӧн 3 да 4 пунктъясӧн урчитӧм корӧмъяс; документъяс лыддьӧг, кутшӧмъяс сетсьӧны конкурс вылӧ тайӧ Пӧрадоклӧн 8 пункт серти; найӧс примитан ин да кад; кадколаст, мый помасьтӧдз примитсьӧны индӧм документъясыс да мый оз вермы лоны индӧм объявление йӧзӧдан лунсянь 30 календарнӧй лунысь дженьыдджыкӧн; конкурссӧ нуӧдан кадпас, ин да пӧрадок, а сідзжӧ конкурс нуӧдӧмкӧд йитчӧм мукӧд юӧр.”;
3) 11 пунктын:
а) 2 пунктулын “корӧмъяс торкӧмӧн.” кывъяс вежны “корӧмъяс торкӧмӧн;” кывъясӧн;
б) содтыны татшӧм сюрӧса 3 пунктув:
“3) гражданин оз лӧсяв конкурсӧ пырӧдчыны кӧсйысь гражданин дорӧ индӧм корӧмъяслы, кутшӧмъясӧс индӧма конкурсӧ пырӧдчӧм вылӧ документъяс примитӧм йылысь объявлениеын.”;
4) 13 пунктса медводдза абзацын “, практика, стажировка прӧйдитӧм” кывъяс киритны;
5) 19 пунктса мӧд абзац гижны тадзи:
“Колӧ, медым индӧм кадколастыс вӧлі куим восянь вит воӧдз да эз вӧв этшаджык кадколастысь, мый чӧжӧн меставывса асвеськӧдлан орган  мынтіс гражданинлы содтӧд сьӧм тайӧ Пӧрадокса 20 пункт серти.”.
2 статья. Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун кольӧм мысти.
Коми Республикаын муниципальнӧй службаын велӧдчӧм бӧрын быть уджавны кӧсйысьӧмӧн торъя мога велӧдчӧм йылысь сёрнитчӧм кырымалан пӧрадоклӧн положениеясӧн (“Коми Республикаын муниципальнӧй службалӧн ӧткымын юалӧм йылысь” Коми Республикаса Оланпас дорӧ        7 содтӧд) (тайӧ Оланпас редакцияын) вӧдитчӧны инӧда йитӧдъяс серти, кутшӧмъяс артмисны тайӧ Оланпас вынсялан лун бӧрын.
Коми Республикаса Юралысь 

